
ᒫᑦᓯ 16, 2026                                      ᑐᑭᓕᐅᖅᓯᒪᔪᑦ ᓴᖅᑭᓐᓂᐊᖅᑐᑦ 
 
ᓴᐃᒪᓐ ᖁᓕᑦᑖᓇ 
ᒪᓕᒐᓕᐅᖅᑎ, ᖁᕐᓗᖅᑐᖅ 
skuliktana@assembly.nu.ca  
 
 
ᐊᐃᖓᐃ ᖁᓕᑦᑖᓇ,  

ᒫᑦᓯ 9, 2026−ᒥ, ᐃᓱᒫᓘᑎᖃᓚᐅᕋᕕᑦ ᐊᔪᕐᓇᕐᓂᖅᓴᐅᓂᖓᓂᒃ ᓄᓇᓕᖕᒥᐅᓄᑦ ᒥᑭᓐᓂᖅᓴᓂ ᓄᓇᓕᖕᓂ, ᓲᕐᓗ 
ᖁᕐᓗᖅᑐᕐᒥ, ᐱᓇᓱᒋᐊᒃᓴᖅ ᑳᓐᓱᒥᒃ ᖃᐅᔨᓴᖅᑕᐅᓂᕐᒥᒃ, ᓲᕐᓗ ᐃᕕᐊᖏᒃᑯᑦ ᑕᕐᕋᖅᑐᖅᑕᐅᓂᕐᒥᒃ, 
ᐊᐱᕆᓚᐅᖅᖢᑎᓪᓗ ᖃᓄᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᐊᖃᕐᒪᖔᑕ ᐊᔾᔨᒌᒃᑎᑦᑎᓂᕐᒥᒃ ᑕᒪᑐᒥᖓ. 
ᐊᒻᒪᓗᒃᑲᓐᓂᖅᑕᐅᖅ, ᐊᐱᕆᓚᐅᕋᕕᑦ ᖃᔅᓯᓂᒃ ᑮᓇᐅᔭᖁᑎᒋᔭᐅᔪᓂᒃ ᒫᓐᓇᓵᖑᓚᐅᖅᑐᒥ ᑕᕝᕚᑭᒧᑦ 
ᐊᖏᖃᑎᒌᒍᑕᐅᓚᐅᖅᑐᒥᒃ ᐊᑐᖅᑕᐅᓂᐊᕐᒪᖔᑕ ᐊᖏᒡᓕᒋᐊᖅᑎᑦᑎᔾᔪᑕᐅᓗᑎᒃ ᐱᐅᓯᒋᐊᖅᑎᑦᑎᓗᑎᒡᓗ 
ᑳᓐᓱᒥᒃ ᖃᐅᔨᓴᖅᓯᓂᕐᒥᒃ ᓄᓇᕗᒻᒥ.  

ᐋᓐᓂᐊᖃᕐᒪᖔᖅ ᖃᐅᔨᓴᖅᑕᐅᓂᖅ 

ᑳᓐᓱᒥ ᖃᐅᔨᓴᖅᓯᓂᖅ ᐃᑲᔪᖅᐸᒃᐳᖅ ᓇᓂᓯᓵᓕᔪᓐᓇᕐᓂᕐᒥᒃ ᐃᒃᐱᓐᓇᐃᑦᑐᓕᓂᕆᔭᐅᕙᒃᑐᒥᒃ, 
ᓯᐊᒻᒪᓚᐅᙱᓐᓂᖓᓂ ᐊᔪᕐᓇᙱᓐᓂᖅᓴᐅᓕᖅᑎᓪᓗᒍᓗ ᑲᒪᒋᔭᐅᔭᕆᐊᒃᓴᖅ. ᓄᓇᕗᒻᒥᐅᑦ ᓄᓇᓕᓕᒫᓂᑦ, 
ᒥᑭᑦᑐᓂᑦ ᐊᖏᔫᒐᓗᐊᖅᐸᑕᓗ, ᑎᓕᐅᖅᑕᐅᕗᑦ ᐅᖃᖃᑎᖃᖁᔭᐅᓪᓗᑎᒃ ᐋᓐᓂᐊᓯᐅᑎᒋᔭᒥᓂᑦ 
ᖃᓄᑐᐃᓐᓇᖅ ᖃᐅᔨᔾᔪᑕᐅᔪᓐᓇᖅᑐᓂᑦ ᐃᓱᒫᓘᑎᖏᓐᓂᒡᓘᓐᓃᑦ ᐅᖃᐅᓯᖃᕐᓗᑎᒡᓗ ᓇᓕᐊᒃ ᖃᐅᔨᓴᕈᑎᑦ 
ᓈᒻᒪᓛᖑᓇᔭᖕᒪᖔᖏᑦ. 

ᓄᓇᕗᑦ ᓯᕗᒻᒧᐊᒃᐸᓪᓕᐊᕗᖅ ᐋᖅᑭᒃᓱᖅᑕᐅᓯᒪᑦᑎᐊᖅᑐᒥᒃ ᐊᑐᖅᑕᐅᓇᔭᖅᑐᒥᒃ ᐃᒃᐱᓐᓇᐃᑦᑐᓕᓂᖃᕐᓂᕐᒧᑦ 
ᖃᐅᔨᓴᖅᓯᓂᕐᒥᒃ, ᐱᒋᐊᕐᕕᖃᕐᓗᓂ ᐃᖅᖢᒃᑯᑦ ᐃᒃᐱᓐᓇᐃᑦᑐᓕᓂᕆᔭᐅᕙᒃᑐᒥᒃ. ᐃᖅᖢᒃᑯᑦ ᐋᓐᓂᐊᖅᑖᕐᓂᕐᒧᑦ 
ᖃᐅᔨᓴᕐᓂᖅ ᐱᒋᐊᖅᑎᑕᐅᓪᓚᕆᓚᐅᖅᐳᖅ ᒪᐃ 2025−ᒥ, ᒫᓐᓇᓗ 18−ᓂ ᓄᓇᓕᖕᓂ ᐱᑕᖃᓕᖅᖢᓂ. 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᐊᖃᐃᓐᓇᖅᐳᑦ ᓴᖅᑭᑎᑦᑎᔪᒪᓪᓗᑎᒃ ᑕᒪᑐᒥᖓ ᐱᓕᕆᐊᒃᓴᒥᒃ 
ᑕᒫᓂᓕᒫᖅ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ; ᖁᕐᓗᖅᑐᕐᒥᐅᑦ ᖃᕆᑕᐅᔭᒃᑰᕈᓐᓇᖅᓯᓂᐊᖅᑐᑦ 
ᖃᕆᓴᐅᔭᓕᕆᔾᔪᑎᑦ ᐊᑐᐃᓐᓇᐅᓕᑐᐊᖅᐸᑕ.  

ᓄᓇᓕᓕᒫᑦ ᐋᓐᓂᐊᕐᕖᑦ ᓄᓇᕘᒥ ᓄᑖᙳᕆᐊᖅᓯᒪᔪᓂᒃ ᐃᒡᓕᐊᒃᑯᑦ ᐋᓐᓂᐊᖅᑖᕐᓂᕐᒧᑦ ᖃᐅᔨᓴᕈᑎᑦ 
ᖃᐅᔨᒪᔾᔪᑎᖏᓐᓂᒃ, ᒪᓕᒃᖢᑎᒃ ᑲᓇᑕᒥ ᖃᐅᔨᒪᔾᔪᑎᓂᒃ. ᓄᓇᕗᒻᒥᐅᑦ ᐱᔪᓐᓇᖅᐳᑦ ᐃᒡᓕᐊᒃᑯᑦ 
ᖃᐅᔨᓴᖅᑕᐅᓂᕐᒥᒃ ᓄᓇᓕᖕᓂ ᐃᖢᐊᖅᓴᐃᔨᒥᑦ, ᑕᒪᕐᒥᑦᑎᐊᕐᓗ ᓯᖓᐃᔪᑦ ᐊᕐᓇᑦ ᐱᑎᑕᐅᕙᒃᐳᑦ ᐃᒡᓕᐊᒃᑯᑦ 
ᖃᐅᔨᓴᖅᑕᐅᓂᕐᒥᒃ ᓯᕗᓪᓕᕐᒥ ᓯᖓᐃᑎᓪᓗᒋᑦ ᑕᑯᔭᖅᑐᖅᓯᒪᑎᓪᓗᒋᑦ.  

ᒥᓂᔅᑕ  ᔮᓂᑦ ᐱᑦᓯᐅᓛᖅ ᐳᕈᔅᑐ ᑎᑎᕋᕐᕕᖓ 
Minister Janet Pitsiulaaq Brewster’s Office 

Minista Janet Pitsiulaaq Brewster Titirarvinga 
Bureau de la ministre Janet Pitsiulaaq Brewster 

mailto:skuliktana@assembly.nu.ca

ᐃᕕᐊᖏᒃᑯᑦ ᐋᓐᓂᐊᖅᑖᕐᓂᕐᒧᑦ ᖃᐅᔨᓴᖅᑕᐅᓂᖅ ᐊᑐᐃᓐᓇᐅᔪᖅ ᓄᓇᕗᒻᒥ ᕿᑭᖅᑕᓂ ᐋᓐᓂᐊᕕᖕᒥ 
ᓄᓇᕗᒻᒥᐅᓪᓗ ᐱᔪᓐᓇᕐᒥᔪᑦ ᐃᕕᐊᖏᒃᑯᑦ ᑕᕐᕋᖅᑐᖅᑕᐅᓂᕐᒥᒃ ᓄᓇᕘᑉ ᓯᓚᑖᓂ (ᓲᕐᓗ, ᐅᐃᓂᐸᐃᒡ, 
ᔭᓗᓇᐃᕝ, ᐃᐊᑦᒪᓐᑕᓐ). ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᑦ ᐃᕕᐊᖏᒃᑯᑦ ᑕᕐᕋᖅᑐᖅᑕᐅᔭᖅᑐᕐᓗᑎᒃ 
ᐊᑭᓕᖅᑕᐅᔪᓐᓇᖅᑐᑦ. ᐋᓐᓂᐊᕕᓕᐊᕐᓗᑎᒃ ᐊᐅᓪᓚᖅᑐᑦ ᖃᐅᔨᓴᖅᑕᐅᔭᖅᑐᕐᓗᑎᒃ ᐃᕕᐊᖏᒃᑯ 
ᐊᑭᓕᖅᑕᐅᔪᓐᓇᙱᓚᑦ, ᓄᓇᕗᒻᒥᐅᑦ ᐊᐅᓪᓚᕐᑐᑦ ᐊᓯᖏᓐᓄᑦ (ᓲᕐᓗ, ᐋᓐᓂᐊᕕᓕᐊᕐᑐᑦ, 
ᐃᖅᑲᓇᐃᔭᕆᐊᕐᓗᑎᒃ ᐅᕝᕙᓘᓐᓃᑦ ᓇᖕᒥᓂᕐᒥᒧᑦ) ᐅᖃᖃᑎᖃᕈᓐᓇᖅᑐᑦ ᐋᓐᓂᐊᓯᐅᑎᓂ 
ᐃᓂᒃᓴᓕᐅᕐᓂᐊᕐᓗᑎᒃ ᖃᐅᔨᓴᕐᑕᐅᓂᕐᒧᑦ ᐃᕕᐊᖏᒃᑯᑦ ᐊᐅᓪᓚᕐᑎᓪᓗᒋ; ᐊᑭᓕᕐᑕᐅᓇᔭᕐᑐᑦ 
ᐃᕕᐊᖏᓕᕆᔭᐅᓂᐊᕐᓗᑎᒃ.  

ᐳᕙᒃᑯᑦ ᐃᒃᐱᓐᓇᐃᑦᑐᓕᓂᖃᕐᒪᖔᑦ ᖃᐅᔨᓴᖅᑕᐅᓂᖅ ᐱᑐᐃᓐᓇᐅᙱᑦᑐᓂᒃ ᐱᖁᑎᖃᕆᐊᖃᖅᐳᖅ ᒫᓐᓇᓗ 
ᐃᖃᓗᖕᓂᑐᐊᖅ ᐊᑐᐃᓐᓇᐅᓪᓗᓂ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᓇᓱᒃᑲᓗᐊᖅᑎᓪᓗᒋᑦ ᐃᖃᓗᐃᑦ 
ᓯᓚᑖᓂ, ᕿᑭᖅᑖᓗᖕᒥ, ᐊᔪᕐᓇᙱᑐᐃᓐᓇᕆᐊᖃᕐᒪᖔᑦ.  

ᑎᐹᖕᒧᑦ ᐊᖏᖃᑎᒌᒍᑎ  

ᐅᖃᓚᐅᕋᕕᑦ ᒫᑦᓯ 9, 2026−ᒥ, ᒪᓕᒐᓕᐅᕐᕕᖕᒥ ᑲᑎᒪᑎᓪᓗᒋᑦ, ᒫᑦᓯ 2025−ᒥ, ᐋᓐᑎᐅᕆᐅᒥ 
ᐃᖅᑲᖅᑐᐃᕕᒡᔪᐊᒃᑯᑦ ᐊᖏᖅᓯᓚᐅᖅᐳᑦ $32.5 ᐱᓕᐊᓐ ᑖᓚᓂᒃ ᐊᑭᓖᑎᑦᑎᓂᕐᒥᒃ. ᐅᓇ ᐊᑭᖓ 
ᐊᖏᓂᕐᐹᖑᕕ ᑲᓇᑕᒥ ᐊᒻᒪᓗ ᐱᖓᔪᒋᔭᐅᓪᓗᓂ ᐊᖏᓛᖑᓪᓗᓂ ᓄᓇᕐᔪᐊᕐᒥ.  

ᓄᓇᕗᑦ ᐱᑎᑕᐅᓂᐊᖅᐳᖅ $97ᒥᓕᐊᓂᒃ ᑖᒃᑯᓇᙵᑦ ᑲᑎᖦᖢᒋᑦ ᖃᔅᓯᐅᓂᕆᔭᖏᓐᓂᒃ ᐊᕐᕌᒍᓂ 20−ᓂ 
ᐊᒡᒋᖅᐸᓪᓕᐊᔪᓂ ᐱᓯᒪᓕᖅᖢᑎᒡᓗ ᓯᕗᓪᓕᖅᐹᒥᒃ ᐊᑭᓕᐅᑕᐅᔪᒥᒃ $24.3 ᒥᓕᐊᓐ−ᐸᓗᖕᓂᒃ ᐊᐅᒍᔅᑎ 
2025−ᒥ. ᐃᒪᓐᓇᐅᒐᔪᒃᐳᖅ, ᑖᒃᑯᐊ ᑮᓇᐅᔭᑦ ᐃᓯᖅᐸᓪᓕᐊᔪᓄᐊᖅᑕᐅᓲᑦ, ᑭᓯᐊᓂ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪ ᑮᓇᐅᔭᓕᕆᔨᒃᑯᑦ ᐅᖃᖃᑎᒌᒃᐸᓪᓕᐊᔪᑦ ᖃᓄᖅ ᐃᓚᖏᑦ ᑮᓇᐅᔭᑦ 
ᐊᑐᖅᑕᐅᔪᓐᓇᕐᒪᖔᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᐊᒃᓴᖏᓐᓄᑦ, ᐱᓕᕆᐊᒃᓴᓂᒃ 
ᐱᕙᓪᓕᐊᑎᑦᑎᓂᕐᒧᑦ, ᐊᒻᒪ ᓄᖅᑲᖅᑎᑦᑎᓇᓱᖕᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓄᑦ.  

ᒫᓐᓇᒧᑦ ᑎᑭᖦᖢᒍ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᑲᔪᖅᑕᐅᓯᒪᓕᖅᑐᑦ ᐅᑯᓄᖓ ᐱᓕᕆᐊᖑᕙᓪᓕᐊᔪᒪᔪᓄᑦ:  

• ᐊᓯᑖᖅᑎᑕᐅᓗᑎᑦ ᑕᕐᕋᖅᑑᑏᑦ ᐊᒻᒪ ᖃᐅᔨᓴᐅᑎᓄᑦ ᐊᔾᔨᓕᐅᕈᑎᑦ ᐊᕕᑦᑐᖅᓯᒪᔪᓂᑦ ᐋᓐᓂᐊᕕᓐᓂᑦ 
ᐊᒻᒪ ᓄᓇᓕᓐᓂᑦ ᐋᓐᓂᐊᕕᓐᓂᑦ. 

• ᓴᖅᑭᑦᑎᓗᑎᒃ 12−ᓂᑦ ᑕᕐᕋᖅᑐᖅᑕᐅᔾᔪᑎᓕᕆᔨᓂᑦ/ᖃᐅᔨᓴᕐᕕᖕᒥᑦ ᑎᑎᕋᖅᑎᓂᑦ 
(ᑕᕐᕋᖅᑐᖅᑕᐅᔾᔪᑎᓕᕆᔨᓂᑦ/ᖃᐅᔨᕐᑎᒧ) ᐃᖅᑲᓇᐃᔮᓂ ᓄᓇᕗᒻᒥᑦ. 

ᓄᓇᕗᑦ ᐃᒃᓯᕚᖃᑕᐅᕗᖅ ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓂ ᐅᑭᐅᖅᑕᖅᑐᒥᓗ ᑐᖅᑲᖅᑕᕐᕕᐅᑉ 
ᑲᑎᒪᔨᕋᓛᖏᓐᓂ, ᑖᒃᑯᐊ ᑭᒡᒐᖅᑐᐃᓪᓗᑎᒃ ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓂ ᐅᑭᐅᖅᑕᖅᑐᒥᓗ ᒐᕙᒪᖏᓐᓂ 
ᓄᓇᓕᖕᓂ ᐊᐅᓚᑦᑎᔨᐅᔪᓄᑦ ᐊᒻᒪ ᑕᕝᕚᑭᓕᕆᔨᓄᑦ. 

ᐅᒃᐱᕈᓱᒃᐳᖓ ᖁᓛᓃᑦᑐᑦ ᑐᑭᓯᒋᐊᒐᒃᓴᑦ ᐊᐱᖅᑯᑎᖕᓄᑦ ᑭᐅᔾᔪᑕᐅᓇᓱᒋᓪᓗᒋᑦ. 

ᐅᕙᙶᖅᑐᖅ,  

Iqaluit, Nunavut  X0A 3H0 
 

926, rue Sivumugiaq, 2ème 

étage, Iqaluit, Nunavut  X0A 

 
 

867-975-5089 

867-975-5051 

926 Sivumugiaq, 2nd natiani, 

Iqaluit, Nunavut  X0A 3H0 
 

926 ᓯᕗᒧᒋᐊᖅ ᐊᑐᕆᐊᖅ , ᓇᑎᖅ 2,  

ᐃᖃᓗᐃᑦ. ᓄᓇᕗᑦ  X0A 3H0 
 

 

ᒪᓕᒐᓕᐅᖅᑎ ᔮᓇᑦ ᐱᑦᓯᐅᓛᖅ ᐳᕉᔅᑐ 
ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ  

 

ᐊᔾᔨᖓᓂ ᐱᔪᑦ: ᒪᐃᒐᓐ ᕼᐊᓐᑦ, ᒥᓂᔅᑕᐅᑉ ᑐᒡᓕᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 

 


